
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Arbresh.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Vlora 

Krasniqi kundër Arbresh.info lidhur me artikullin me titull: 

“Ekskluzive, shënohet rasti i parë i infektuar me korona virus 

në Kosovë”, dhe mori këtë: 

 

 

 

 

 

                      V E N D I M  

  

 

 

- Ankesa miratohet.  

 

 

 

 



 

 

A R S Y E T I M I 

 

 

Ankesa ka të bëjë me shkrimin e publikuar në portalin 

Arbresh.info me titull “Ekskluzive, shënohet rasti i parë i 

infektuar me korona virus në Kosovë”, dhe pretendimin se 

shkrimi bënë shkelje të Kreut II (Raportimi i së vërtetës) 

pika 1, dhe Kreut IV (E drejta për t‘u përgjigjur) pika 1  të 

Kodit të mediave të shkruara. 

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

  

Pas leximit të shkrimit dhe shqyrtimit të ankesës, KMShK 

vendos se ankesa miratohet.  

 

Media ka publikuar një shkrim i cili përmban një të dhënë të 

pasaktë duke thënë se është bazuar në burime të brendshme, 

por pa i konfirmuar dhe i konfrontuar ato me anën tjetër. 

Raportimi i drejtë dhe i bazuar në kohë pandemie është 

esencial për mospërhapjen e panikut tek qytetarët. Media në 

kohë pandemie ka një rol shumë të veçantë dhe se ajo duhet të 

dëshmoj profesionalizëm në çdo shkrim. Po ashtu, nëse media 

ka pasur informata dhe burimet e saj i kanë konfirmuar një 

gjë të tillë, para se ta hedh lajmin online, duhet të marr 

patjetër edhe mendimin e t‘i ofrojë hapësirë edhe 

institucionit përkatës. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


